
Mũtheu Josemaria Escriva  

Mwambĩlĩĩlya wa Opus Dei  
MBOYA 

We Ngai, kwĩsĩla vala ve Mũathime Mbikĩla Malia ũte thavu 
nongi, nĩwamunengie muthembi waku Mũtheu Josemaria 
mumo ũtatalĩka, wamũnyuva atwĩke mũthũkũmi waku mũĩkĩi 
wawo wa kwambĩlĩĩlya Opus Dei, ĩla nĩ nzĩa ya kũkwata 
ũtheu kwĩsĩla mawĩa maitũ ma kĩla mũthenya na kwĩanĩĩsya 
mawĩa maitũ ma Mũkĩlisto. Nenge nyie onakwa kũmanya 
ũndũ nĩtonya kũvĩndũa maũndũ na mwĩkalĩle wakwa wa kĩla 
mũthenya na maũndũ oonthe ma thayũ wakwa matuĩke nĩmo 
mwanya wakwa wa wendo waku na kũtethya kanisa yaku 
ntheu, Asa Mũtheu na andũ oonthe, kwa ũtanu na wĩnyivyo, 
ngĩmulĩka nzĩa syonthe sya vaa nthĩ na mũĩkĩĩo na wendo. 
Kwa mboya sya Mũtheu Josemaria nĩngũũkulya ũmbĩanĩsye 
vata ũla ngũete mbee waku ...(vaa yu weta vata waku ũla 
wĩnawo) Amen.  

Asa Waitu , Ngethi Malia, Ũkumyo kwa Asa. 



“Vala wendi waku, wĩa waku, na mawendo maku maĩ, vau 
nĩvo ũkakomanĩaa na Kĩlisito kĩla mũthenya. Nĩ katikatĩ wa 
maũndũ ala ma vaa nthĩ vala twaĩle tũtwike atheu, 
tuimũthũkũmĩa Ngai na andũ oonthe. Ĩtu na nthĩ syĩilyĩ ta 
syiũkwatana, syana syakwa, vala woni wa metho ũvikite. Ĩndĩ 
vala kwawo ikomanĩĩte ni ngooni syenyu, yĩla mwathesya 
mathayũ menyu kĩla mũthenya.” Ũũ nĩ Ũtavania wa Mũtheu 
Josemaria Escriva ũla wawetie: Wendo mũnene wa Nthĩ, 8 
October 1967.  
Mũtheu Josemaria Escriva asyaiwe musyĩ wa Barbastro, 
Spain, matũkũ 9 Mwei wa Mbee Mwaka wa 1902. 
Nĩwatwĩkĩthiwe Mũthembi mũsyĩnĩ wa Saragossa matukũ 28 
Mwei wa Katatũ Mwaka wa 1925. Matukũ 2 Mwei wa Ikũmi 
mwaka 1928 kwĩsĩla kwa vinya wa Ngai, nĩwambĩlĩĩlye Opus 
Dei (Wĩa wa Ngai). Matukũ 26 mwei wa Thanthatũ 1975, 
nĩweetiwe nĩ Nagai kwa mitũkĩ e mũsyĩnĩ wa Roma 
nyũmbani ĩla wathũkũmĩaa, ĩtina wa kũsisya ĩvisa ya Mbikĩla 
Malia na wendo mũnene wawo, kĩla kyaĩ kĩko kya 
mũminokĩlĩlyo wake. Kũvika ĩvindanĩ yĩu Opus Dei 
nĩyanyaĩĩkĩte na ĩkavika kĩla vandũ nthĩ yonthe, na ĩkethĩwa 
na aĩkĩi60,000 ma nthĩ 80 syĩkĩvathũkanio, maithũkũmĩa 
Kanisa na thayũ umwe, me mũambani ũmwe na Asa Mũtheu 
na Maaskofu, o ũndũ waĩ mwĩkalĩle wa Mũtheu Josemaria. 
Asa Mũtheu Pope John Paul wa kelĩ niwamũtwĩkĩthisye 
Mwambĩlĩĩlya wa Opus Dei Mũtheu kwĩanana na walanio wa 
Kanisa, mũsyĩnĩ wa Roma matukũ 6 Mwei wa Ikũmi 2002. 
Mũthenya wake wa sikũkũ wĩthĩawa matukũ 26 June. Mwĩĩ 
wa Mũtheu Josemaria ũthũmũĩte kanisani ĩla yĩungamĩĩwe nĩ 
mũnene wa Opus Dei na yĩtawa Ĩkanisa ya Inya Waĩtũ wa 
Mũuwo, Viale Bruno Buozzi 75, Rome.  

Ũvoo mwingangĩ yĩũlũ wa Mũtheu Josemaria Escriva wĩvo 
na nĩũũkwatwa kwa kusisya vaa:  

www.opusdei.or.ke na www.escrivaworks.org. 

Ala meanĩĩwa mavata kwa vinya wa mboya sya Mũtheu 
Josemaria Escriva nĩmeũkũlwa mamanyĩthye ovisi wa Opus 
Dei, Office for the Causes of Saints, P.O. Box 19884, 00100 
Nairobi, Kenya. Email: info.ke@opusdei.org 

Kanisa nĩyĩtĩkĩlĩte ũũ. 

